
Dikjarazzjoni bil-miktub, skont l-Artikolu 136 tar-Regoli ta' Proċedura tal-Parlament, 
dwar il-protezzjoni u l-promozzjoni ta' lingwi reġjonali u minoritarji fl-UE1

1. L-Unjoni Ewropea għandha 'l fuq minn 60 lingwa reġjonali jew minoritarja mitkellma 
minn aktar minn 40 miljun persuna.

2. Kważi l-komunitajiet lingwistiċi reġjonali u minoritarji kollha jaffaċċjaw diffikultajiet 
biex jiżguraw is-sopravivenza tal-lingwi tagħhom; 49 lingwa jinsabu f'periklu serju.

3. Il-protezzjoni ta' lingwi reġjonali u minoritarji hija obbligu marbut mad-drittijiet 
fundamentali u komponent essenzjali tal-bini ta' soċjetajiet ekwi, multikulturali u 
tolleranti - parti mill-identità tal-bniedem.

4. Fl-2013, il-Parlament adotta l-hekk imsejjaħ 'Rapport Alfonsi' b'645 vot favur.

5. Il-Kummissjoni għalhekk hija mitluba tipprevedi azzjonijiet addizzjonali rigward il-
protezzjoni ta' lingwi li jinsabu fil-periklu u tipprovdi żieda fl-appoġġ finanzjarju għall-
komunitajiet lingwistiċi u għal awtoritajiet lokali u reġjonali biex iqajmu kuxjenza dwar 
lingwi li jintużaw anqas.

6. Il-Kummissjoni hija mitluba wkoll li tagħti l-parir lill-Istati Membri u lill-awtoritajiet 
reġjonali u lokali li appoġġ simili għandu jingħata lil kull komunità lingwistika reġjonali u 
minoritarja li tinsab fil-periklu.

7. Din id-dikjarazzjoni, flimkien mal-ismijiet tal-firmatarji, qed tintbagħat lill-Kummissjoni.

1 Bi qbil mal-Artikolu 136(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.


